
– Henrik Old er besta dømi um ein 
politiskan landsstýrismann.

Tað segði Bill Justinussen, løg­
tingsmaður, undir viðgerðini av 
spurninginum hjá Kára P. Højgaard 
til landsstýriskvinnuna í kommunu­
málum um rættin hjá brogarstjórum 
at sita á tingi.

Bill Justinussen vísti á, at løg­
tingspolitikarar fyrst og fremst eru 
valdir fyri at hava meiningar – og 
ikki fyri at arbeiða.

Hann heldur, at løgtignsfólk hava 
heilt aðra tign er kommunalpolitik­
arar, sum eru umsitarar. Løgtings­
fólk gera lógir, tað gera kommunal­
politikarar ikki.

Kjakið um borgarstjórar á 
tingi er kanska ikki so einfalt, 

sum onkur vil gera tað til, tó 
at vit kundu kravt, at politisku 
flokkarnir sjálvir loystu málið, eins 
og Javnaðarflokkurin, Sambands­
flokkurin og Tjóðveldi hava loyst 
málið við fólkatingsessinum.

Har er støðan tann, at tann per­
sónurin, sum situr á fólkatingi ikki 
samstundis situr á tingi.

Hinvegin er tað ikki í lagi, at Jógv­
an Skorheim ikki sleppur at røkja 
tingstarvið og borgarstjórastarvið, 
tá Heðin Mortensen kann. Hvør 
regla so skal vera galdandi, so má tað 
sama galda fyri allar borgarstjórar. 
Men so er ikki.

Tað hevur eisini verið frammi 
í kjakinum, um vit eiga at seta løg­
tingsfólkum og landsstýrisfólkum 

krøv um útbúgving. Og her var tað, 
at Bill Justinussen vísti á Henrik Old 
sum eitt skúladømi upp á ein politik­
arara, sum stendur á odda fyri eini 
umsiting.

Hann vísti á, at Henrik Old longu 
hevði fingið nógv á skaftið. Og at tað 
var tí, at hann er ein garvaður polit­
ikari – og ikki ein vælútbúgvin aka­
demikari.

– Og sum politikari hevði hann 
longu broytt ferðaætlanir, og í upp­
skotinum um eykajáttan hevur 
hann flutt 41 milliónir krónur, so tað 
fer at bera til at gera Viðareiðistunn­
ilin lidnan, vísti Bill Justinussen á. 

Og rætt er tað, at vit ikki bara 
kunnu seta krøv um útbúgving til 
landsstýrisfólk. Men bera vit saman 

við Danmark, so verður eingin fíggj­
armálaráðharri settur, um hann ikki 
hevur hægri útbúgving – og tað hava 
fleiri av hinum ráðharrinum við. 
Men ikki allir.

Tað sum hevur størstan týdning 

er sjálvandi, at landsstýrisfólkini 
duga sín politikk. Tey skulu fremja 
broytingar, og tað er jú tað, sum poli­
tikkur er.

Og so er tað uppgávan hjá løg­
manni at tryggja, at landsstýrisfólk­
ini kunnu brúkast sum landsstýris­
fólk. Og kunnu tey ikki tað, so sendir 
hann tey til hús.

Ein góður politikari er sjálvnadi 
tann, sum dugir at føra politikk – at 
fremja brytingar.

Politiska dugnasemi 
má telja meir enn útbúgving

politkkur at duga at broyta

Spari­
kassin 
sum var 
lokkaður
Heri MOhr
Kjak síða 20

Fult 
av virk­
semi í 
miðbýi
Heðin Mortensen
Kjak Síða 16

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Sunnudagin – allahalganna­
dag 1. november klokkan 15 – 
verður minningarhald teirra 
sjólætnu við minnisvarðan í 
gamla Kirkjugarði í Vágstúni 
í Klaksvík.

Tað verður        Signhild 
V. Johannesen, forkvinna 
í Mentanarnevndini, sum 
fer at bjóða vælkomin. Har 
verður kórsangur við KFUM 
& K-kórinum, »Eg eri við tær 
ei óttast«, og síðani felags­
sangur »Vit prísa tær, Harri«

Síðani fer Kristian Martin 

Rasmussen, skipari, at bera 
fram røðu.

Síðani verða kransar lagd­
ir:

Jógvan Skorheim, borgar­
stjóri í Klaksvík.

Høgni Hoydal, landsstýr­
ismaður í fiskivinnumálum

Jógvan Páll Steinberg, 
formaður í Klaksvíkar Út­
róðrarfelag: og Jastrid W. 
Niclasen, forkvinna í Klaks­
víkar Arbeiðskvinnufelag.

Allahalgannadagur 
í Klaksvík

Nú ber aftur til at uppliva 
Dánjal á Neystabø við or­
kestri av norðurlendskum 
klassatónleikarum í Føroy­
um. 

– Hesin bólkur hevur 
seinnu árini havt nakrar av 
bestu framførslunum á før­
oyskum palli, og mikudagin 
verður neyvan nakað 
undantak, tá Reinsaríið leggur 
pall til bólkin Dánjal, siga 
fyrireikararnir.

– Tá kanst tú uppliva 
hesar tónleikarar, sum teljast 
millum mest dugnaligu 

tónleikarar í norðurlondum, 
sveitta seg ígjøgnum tey 
kraftmiklu og melodisk 
rørandi løgini, siga teir.

Dánjal á Neystabø 
hevur savnað ein bólk, har 
mentanarligi ymiskleikin hjá 
limunum kemur til sín rætt, 
og eftir sjey ár á óteljandi 
pallum kring Europa, hevur 
bólkurin funnið sítt heilt egna 
serstaka ljóð.

Dánjal á Neystabø 
hevur eisini fingið nógvar 
tónleikatilnevningar, millum 
annað tvær ferðir fyri 

»Best Live Act« á Danish 
Music Award, eins og lagið 
Raindrops var tilnevnt sum 
ársins popplag á Faroese 
Music Awards fyrr í ár:

Við íblástri frá Tom Waits 
til The Beatles, pop/rokki frá 
70‘unum, heimstónleiki og 
fólkatónleiki er ljóðið mest av 
øllum norðurlendskt og egið.

Bólkurin fer á pall í kvøld, 
mikudagin 28. oktober, 
klokkan 21.00 á Reinsarínum 
í Havn.

Dánjal í Reinsarínum

 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 

 

Vælkomin    Signhild V. Johannesen, forkvinna í Mentanarnevndini 
 
Kórsangur    KFUM & K-kórið, Eg eri við tær ei óttast 
 
Felagssangur Vit prísa tær, Harri   
 
Røða                Kristian Martin Rasmussen, skipari 
 
Kransar             Klaksvíkar Býráð:                       Jógvan Skorheim, borgarstjóri 
                       
 Føroya Landsstýri:                      Høgni Hoydal, landsstýrismaður 
 
 Klaksvíkar Útróðrarfelag:           Jógvan Páll Steinberg, formaður 
 
 Klaksvíkar Arbeiðskvinnufelag: Jastrid W. Niclasen, forkvinna             
 
 Klaksvíkar Arbeiðsmannafelag:  Arthur Guðjonsson, formaður 
 
Kórsangur         KFUM & K-kórið, Sum sólin í eystri man rísa 
 
Felagssangur  Jesus kæri, før tú meg 
 
Tøkk                Signhild V. Johannesen, forkvinna í Mentanarnevndini 

